
   Эп çуралнă чăвашра

Елчĕк енре, ĕненсем.

Елчĕк енри тăрăхра

Питĕ хитре ялĕсем.



Эп çуралнă тăван ял

Арланкасси ятлă ял.

Питĕ хитре пирĕн ял

Таврара çук кун пек ял.



Вăл вырнаçнă айлăмра,

Çырма-çатраллă варта.

Йĕри-тавра йывăçсем:

Хурăнсем те йăмрасем.



Ешĕл, симĕс йывăçсем

Катаранах курăнаç.

Çилпеле ун çулçисем

Пăшăлтатнăн туйăнаç.



Ялăн икĕ енĕнче

Икĕ тарăн кÿлĕ пур,

Вĕсенче, иккĕшĕнче,

Тĕрлĕ тĕслĕ пулă пур.



Арланкасси, тăван ял!

Çĕнел эсĕ çулран çул.

Капăрлан эс, хитрелен,

Пысăклан та мăнаçлан.



Ял халăхĕ тăрăшать,

Шав малалла талпăнать.

Çĕн пулăма йышăнать,

Киввине те вăл упрать.



Ман калас килет çапла:

«Ватăсене хисеплер,

Пĕрне-пĕри пулăшар,

Килĕштерсе пурăнар».

  